
Unitatearen helburuak:

1-Hizkuntza-akatsak:

Ikastunitate honetan honako akats hauek landuko ditugu: 

· jolasa( jokoa; jolastu ( jokatu
Futbolian/pelotan/tenisian/xakean jokatuko dogu?

(Futbolian/pelotan/tenisian/xakean jolastu dogu?)

· erronkak: Baietz irabazi! Ezetz asmatu! / A que te gano! A que no adivinas!
· emaitzak:  Bi eta bat galdu dogu / Bi bat galdu dogu.
-na: Bosna geldittu dira / Han empatado cinco a cinco.
Akats hauen inguruan esan behar dugu: 

( Guztiak inguruko hizkuntzen eraginez sortuak dira. 

( Oso hedatuta eta finkatuta daude. Halere, ia egunero erabiltzen ditugunez, aukera asko izango ditugu eredu onak eskaintzeko. 


Gogoratu nahi dugu, berriro ere, txikiekin —haur hezkuntzakoekin eta lehenengo ziklokoekin— ez dagoela hizkuntza-ariketarik egiterik; txikiek ez baitituzte mezuaren forma eta edukia bereizten, askotan edukia eta ekintza bera bereizten ez dituzten bezalaxe.Txikiek helduon eredua barneratuko dute.


Gaztetxoekin lantzeko, berriz, lanketa mota bat baino gehiago eskaintzen dugu. Horietariko batzuk akatsa era kontzientean lantzeko prestatuta daude; beste batzuek, eredu zuzenak eskainiko dituzte, besterik gabe; eta jokoek beraiek, ikasitako formak erabiltzeko aukerak emango dizkigute.


Proposamen honetan, hizkuntza-klasean egingo den lanketaz gain, hainbat ekintza proposatu nahi dizuegu atsedenaldietan edota gurasoekin egiteko. Horietan agertuko dira, behin eta berriro, landu nahi ditugun esamoldeak.

 2-Jokoen gainean:

Bi dira gure asmo nagusiak:


Alde batetik gazteei joko eskaintza zabala egin nahi diegu. Gaur egun, joko atsegin eta dibertigarri bakarra futbola dela ematen duen arren, gazteek ondo pasa dezakete bestelako joko eta kirolak probatuz.


Beste aldetik, jokatzeaz eta jokatzeko eraz hausnartzea proposatu nahi diegu gazteei, nork bere jarrera azter dezan.


Bukatzeko, gogoratu nahi dugu jokoetan, edozein norgehiagokatan legez, irabazle bakarra eta galtzaile asko izaten direla, gehienetan. Horregatik  jokoak aukeratzerakoan, irakasleak ziurtatu beharko luke gazte guztiek noizbait irabaziko dutela, hots, ez duela beti pertsona berak irabaziko joko guztietan.


Ikasleek jokatzean begi-bistan geldituko dira ikasleen eta taldearen heldutasun-mailak, rolak (liderrak eta baztertuak), barneko gatazkak,  horiei aurre egiteko baliabideak eta abar. Horrela, 2. eta  3. ziklokoekin horietaz hausnartu ahal izango dugu, baita jokatzeko aukera berriak eskaini ere.


Azken oharra: jokoak proposatzerakoan sor litezkeen gatazkak aurreikusi behar ditugu; eta horiei aurre egiteko egingo duguna ere bai.

Hizkuntza tailerra:

· Joko ezezagunak —berriak eta zaharrak— ikastea.

· Jokatzerakoan euskararen erabilera zuzena egitea.

· Jokatzerakoan izaten ditugun jarrerez hausnartzea.

Unitate honetan bi eratako ariketak proposatzen ditugu: “jokuren batean jokatzeko ariketak” eta “akatsak lantzeko ariketak”. Lehenengoak gelan zein gelatik kanpo egitekoak dira. Bestalde, “akatsak lantzeko ariketak”, zuzen-zuzenki akatsa bera lantzeko bideratuta.

Jarraian sailkatuta aurkituko dituzu ariketa horiek, gaiaren eta mailaren arabera. Halere, zuk zeuk erabaki behar duzu zeintzuk aurkeztuko dizkiozun zure taldeari. Ariketa solteak dira denak, eta denborapasa gisa erabili daitezke, klasean askotan soberan dugun denbora aprobetxatzeko.

Taldeka egiteko pentsatuta badaude ere, banaka ere egin daitezke.


1: HE
2: LH
3: DBH

	ARIKETAK
	Jokoa/jolasa
	Erronkak
	Emaitzak

	
	1
	2
	3
	1
	2
	3
	1
	2
	3

	Hasierako eta bukaerako ebaluazioa
	x
	x
	x
	x
	x
	x
	x
	x
	x

	Maxe
	
	x
	x
	
	
	
	
	x
	

	Esaldiak eta marrazkiak lotu (1)
	x
	x
	
	
	
	
	
	
	

	Esaldiak eta marrazkiak lotu (2; 3; 4))
	
	x
	
	
	
	
	
	
	

	Ping-pong sinplifikatua (1; 2)
	
	x
	
	
	
	
	
	x
	

	Ping-pong sinplifikatua (1; 3)
	
	
	x
	
	
	
	
	
	x

	Quidditcha (1; 4 irakurri gabe)
	x
	
	
	
	
	
	x
	
	

	Quidditcha (1; 2; 3; 4)
	
	x
	x
	
	
	
	
	x
	x


- Bibliografia-erreferentziak:
1- Jokoak bilatzeko:

· Euskal Girotze Barnetegiak. Hezkuntza, Unibertsitate eta Ikerketa Saila. Eusko Jaurlaritza, 1999.

· Hemen herri-kirolak aurkituko ditugu: harrijasotzea, sokatira, toka, txinga-eroatea.

· Jolasgarairako eta Aisialdirako Proposamenak. Eibar guneko Hizkuntza Normalkuntza Proiektuak.

· Mailaka eta zikloka egiteko proposamenak.

· Mundu zabaleko jokoak. Jokoen mundu zabala. Patxi Angulo Martin. Elhuyar, 1997.

Bakar-jokoak (kartak, bestelakoak), dado-jokoak, karta-jokoak, taula-jokoak (aurrez aurrekoa, egituraketa-jokoak, lasterketa-jokoak, mankalak) 

2- Jokoez eta jokatzeaz hausnartzeko:

· Unitate honetan erabili ditugunak:

· Musubero mon amour.  Angel Lertxundi. Elkarlanean, 2000. 14-15. atalak

· Harri Potter eta sorgin-harria. J. K. Rowling. Elkarlanean, 2000.

· Klasean erabili daitezkeen beste batzuk:

· Baloika. Aingeru Epaltza. Pamiela, 2000.

· Futbolaren inguruan sortzen den giroa, jarrerak —gazteenak eta gurasoenak—.

· Niri ez zait futbola gustatzen, eta zer? Andoni Egaña. Elkarlanean, 2000.

Batzuei ez zaie futbola gustatzen. Horietariko baten ikuspegia ezagutzeko aukera ematen digu.

